
BULETINI INFORMUES

AFËR PERSONAVE PASHTETËSI 

E drejta për identitet ligjor, si dhe për të qenë

anëtarë efektivë i një shoqërie me të drejta dhe

detyrime të barabarta është e drejtë e çdo individi.

Identiteti dhe dokumentacioni personal janë

parakusht për të pasur qasje në të drejta dhe

shërbime.

Me mbështetjen e Ministrisë së Punëve të

Brendshme, (3) tre persona me status pa shtetësi

kanë nisur rrugën e tyre drejt pajisjes me

dokumentacion personal.

UNHCR dhe organizata partnere e saj CRP/K,

vazhdojnë të ofrojnë ndihmë juridike për personat

vulnerabël për të cilët përkujdeset UNHCR, me

qëllim krijimin e mundësive për fillimin e

procedurave përkatëse në kuadër të fushatës

#Ibelong. 

projekti i financuar nga 

Ne besojmë se secili ka të drejtë të jetë i dukshëm, të ketë një identitet.

Vëllimi  2 

Civil Rights Program Kosovo 
CRP/K

Foto: UNHCR – Personat pa shtetësi pas dorëzimit të vendimeve pozitive (mbështetur nga MPB/DSHAM, UNHCR
& CRP/K).  



NDËRHYRJET AVOKUESE  

Mbështetje për perspektivat e integrimit i’u është ofruar

personave pa shtetësi, të cilët janë veçanërisht të cenueshëm në

çështjet që kanë të bëjnë me shërbimet e ofruara nga

institucionet shtetërore, kryesisht sa i përket qasjes në kujdes

shëndetësor, arsim, punësim dhe ndihmë sociale. 

Sesionet informuese të mbajtura së bashku me përfaqësuesit e

Departamentit për Riintegrimin e Personave të Riatdhesuar dhe

Integrimin e të Huajve (DRPRIH), përfaqësues të Qendrave për

Punë Sociale (QPS) si dhe Zyrave komunale për Komunitet dhe

Kthim ishin një mundësi e mirë për personat pa shtetësi që të

reflektojnë për çështje të ndryshme në lidhje me integrimin dhe

qasjen e tyre në të drejta. 

Institucionet shprehën gatishmërinë e tyre për të bashkëpunuar

dhe mbështetur personat pa shtetësi në integrimin e tyre në

shoqëri dhe realizimin e të drejtave të tyre

Pavarësisht sfidave që kaluan si persona pa identitet ligjor,

personat pa shtetësi ndihën më të lehtësuar tani që arritën të

pajisen me dokument identifikimi. 

CRP/K, si pjesë e organizatave të shoqërisë civile dhe

partner ligjor i UNHCR-së, në bashkëpunim me

autoritetet vazhdon të luajë një rol të rëndësishëm në

përmirësimin e kornizës legjislative përmes dhënies së

opinionit të ekspertit për zbrazëtirat e vërejtura në

kornizën aktuale ligjore, dhe zgjidhjeve të  mundshme

ligjore që do të mundësonin identifikimin dhe

reduktimin e personave në rrezik të pashtetësisë.

Dy (2) akte ligjore janë në proces të rishikimit. Janë

dhënë komentet dhe sugjerimet me qëllim

parandalimin dhe reduktimin e pashtetësisë në

përputhje me qëllimet e fushatës #Ibelong. 

 "Të kesh një shtetësi nuk është një privilegj, është një e drejtë elementare që duhet t'i
sigurohet çdo individi". 

 Për më shumë
informacion 

Skanoni kodin 

 Foto: CRP/K - SesionI informues i mbajtur në komunën e Obiliqit


